
Do 22 de marzo
ao 15 de abril de 2018

Do 22 de marzo ao 15 de abril de 2018

- Luns a venres: de 18:00 a 21:00 h
- Sábados: de 12:00 a 14:00 e de 18:00 a 21:00 h
- Domingos e festivos: de 12:00 a 14:00 h

Apertura especial:
- Do 28 de marzo (mércores festivo) ao 31 de marzo (sábado): de 11:00 a 14:00 e de 18:00 a 21:00h
- 1 de abril (domingo): de 11:00h a 14:00h
- 7 e 8 de abril (sábado e domingo): de 11:00 a 14:00h e de 17:00 a 21:00h

RECONQUISTA DA VILA DE VIGO 2018

Grupo Etnografico das Marinas – Ferrol

No mes de outubro do ano 1979, presentouse ao público oficialmente, despois de longo tempo de investigación, 
recompilación, estudo de datos folclóricos e tenaces ensaios. Dende o primeiro momento, o seu propósito 
principal foi o de dar a coñecer a propios e estraños, a riqueza etnográfica e folclórica das distintas comarcas 
naturais, vales e montañas da actual xeografía de Galicia. O nome con que se bautizou a agrupación, provén da 
comarca das Marismas betanceiras á que pertence Ferrol.

O traballo de campo, a recompilación e a difusión de cantos populares, danzas gremiais, bailes, indumentaria 
popular de diferentes clases sociais dos séculos XVIII e XIX, e mesmo instrumentos musicais, é a ocupación 
principal desta agrupación folclórica ferrolá integrada por 36 compoñentes. Soubo entrar, sen dúbida, nas raíces 
máis fondas dos seus avós e antepasados para recuperar, grazas á tradición oral, a auténtica esencia do saber 
popular e en definitiva a sabedoría centenaria do pobo galego. 

Traxes caídos en desuso e gardados con respecto nas antigas arcas das casas de labranza, pasaron a formar 
parte da riquísima colección de indumentaria tradicional galega que o grupo posúe e que garda e difunde como o 
máis prezado dos tesouros da cultura material das terras do noroeste ibérico. Cos cales gañou primeiros e 
segundos premios en concursos de indumentaria sobre O TRAXE GALEGO.

Moitos expertos en etnografía e folclore coinciden en cualificar ao GRUPO ETNOGRÁFICO DAS MARIÑAS, de 
Ferrol, como unha das colectividades folclóricas que mellor difunde e defende o folclore da súa terra, tan 
ridiculizado e falseado na actualidade.

No extranxeiro, actuou representando a Galicia en máis de 60 festivais internacionais. Actuou recentemente 
representando á cultura celta galega nos festivais de Concarneau, Trefiagat, Harcaix e Vannes na Bretaña 
francesa. E no pasado ano participou no FESTIVAL INTERNACIONAL DAS ILLAS AZORES, na Illa de Terceira.

É membro fundador da FEDERACION GALEGA DE GRUPOS DE BAILE TRADICIONAIS, en Santiago de Compostela, 
da FEDERATION INTERNATIONAL DES GROUPES FOLKLORIQUES  e da INTENATIONAL ASSOCIATION OF 
EUROPEAN FOLKLOR GROUPES, con sede en Austria.

Organizou en diferentes ocasións a MOSTRA INTERNACIONAL  DO FOLCLORE, na cidade de Ferrol, coa 
colaboración do concello da cidade e colabora na organización de varias mostras e festivais de folclore en 
diferentes pobos de Galicia.

A nivel local, realizou varias exposicións de indumentaria galega, nas salas de CAIXA GALICIA, BBVA, BANCO 
SIMEÓN e ATENEO FERROLÁN, CONCELLO DE NARÓN e MUSEO DO POBO GALEGO.  No ano 2002, participou na 
exposición de indumentaria popular no CAMIÑO DE SANTIAGO, celebrada no claustro da colexiata de S. Isidoro de 
León.

Patricia 
Gonzalez 
Iglesias

Vestiario

COMISARIA

Seguramente a Escenografía aínda continúa sendo unha disciplina artística pouco (re)coñecida polo conxunto da 
nosa sociedade. Quizais porque a Escenografía transita entre o mundo da Arte Dramática e o das Artes Plásticas. 
Quizais porque nesta ponte da invisibilidade non soubo desligarse da consideración técnica e reclamar tamén o 
seu protagonismo creativo. Pero son as creadoras e creadores dos deseños da plástica escénica os que nos fan 
ver que o teatro é algo máis ca un discurso verbal ou corporal, os que realizan unha dramaturxia da imaxe en base 
a un concepto, unha idea, un tema ou un argumento, os que rompen a idea caduca de decorar e implantan a máis 
innovadora idea de concibir o mundo da ficción na arte da linguaxe audiovisual ou na retórica da imaxe 
publicitaria, tamén os que fan falar a un traxe nunha exposición: da súa historia, da súa alma, da súa humanidade.

Creadores escenógrafos, estudantes desta arte na ESAD de Galicia, son os que participan nesta exposición da 
Casa da Cultura de Vigo, porque Vigo foi a cidade que viu nacer aos primeiros titulados superiores de Galicia nesta 
disciplina que goza dun prestixio e dun recoñecemento importante a nivel internacional. Da súa obra, do seu 
discurso, da súa pedagoxía e das súas renovacións tamén dependerá que a Escenografía sexa valorada coma 
unha arte, coma un oficio e coma unha disciplina específica, tan visible coma a dos actores e actrices. Porque non 
se trata de encher os espazos baleiros, senón de facer que nos falen, incluso baleiros…

PROFESORA: Carmen Romero Rodríguez 

ALUMNADO: Vanessa Álvarez Grahovec, Jorge de Arcos Pozo, Noa Iriarte Alonso e Juan Díaz Cira

A través das recompilacións feitas dende principios dos anos 70, tanto en bibliografía antiga, museos, 
testamentos, traballos de campo, fotografías, traxes encontrados en antigas casas de labranza é mesmo en 
grupos folclóricos, podemos falar hoxe en día do traxe tradicional galego.

En Galicia poderíase falar dun só traxe popular, xa que as pezas máis usuais, tanto nas mulleres coma nos homes 
son practicamente as mesmas. A maioría do traxe popular galego está confeccionado con tecidos obtidos a base 
de diferentes fiados de liño e lá: picote, candil, sanel, estameña, cúbica, mazcote, estopa, lenzo dá casa ou baeta 
son algunha delas. Aínda que non podemos esquecer aqueles que nos chegaron doutras culturas, tales como os 
veludos, os meriños, os panos de Béjar (sedan), os de Segovia, de Tarazona ou o de Terrejoncillo. 
Para cada peza existía un tipo de tecido e cada tecido, segundo o seu rematado e a súa elaboración estaba 
destinado a uso de cote, domingueiro ou cerimonial. En cada bisbarra ese mesmo tecido recibe diferentes nomes 
e diferentes aplicacións, segundo o estado social da portadora ou segundo a clase social desta.

Cada peza de roupa podía mellorarse en calidade, se fose para uso dos domingos ou para uso cerimonial, a 
mellora residía na riqueza ou calidade dos panos e tecidos ou no ornamento de aderezos e colares.

A chegada da revolución industrial abaratou e encheu os mercados e feiras dun novo tecido denominado “percal” 
e a todo o tecido alleo ao caseiro comezouse a chamar “lenzo da feira” en lugar de “lenzo da casa” como eran 
coñecidos os nosos tecidos artesanais.

“Tecendo a nosa historia” pretende amosar a elaboración de tecidos tradicionais, a través dos utensilios que se 
usaban para facer o liño. Está é unha fibra natural cultivada de xeito xeneralizado en Galicia no século XVIII, o seu 
uso para a fabricación de teas data do 7000 a.c. A resistencia á rotura da fibra do liño duplica á do algodón e está 
caracterizada pola sensación de frescura que produce no corpo xa que a fibra e boa condutora do calor. 

Produto do mundo rural e a cultura en que se integraba, que modelaba o seu propio equilibrio, precisaba pouco 
de ir a buscar fóra do círculo local e encontraba todas as solucións naquilo que a terra xenerosamente daba, o 
liño, a lá, tratado, fiados e tecidos na casa segundo o saber centenario e profundo das cousas da natureza, das 
súas calidades e segredos sutís, as plantas que facían as mellores tinguiduras, as madeiras das que a cinza 
branquexaba mellor as súas meadas, das formas, das combinacións de cores, dos significados, dos símbolos, ....
Estes coñecementos centenarios transmitidos a través de xeracións e firmemente ligados á natureza e á 
tradición, sen esquecer a inventiva, a innovación e o gusto persoal que fixo evolucionar a vestimenta galega a 
niveis de gran beleza, orixinalidade e creatividade propias e identitarias.

Invitámosvos a facer un percorrido pola cultura material do noso país a través dos seus traxes tradicionais.

Desexamos que vos preste

